
2026جولائی 04اوننگ گوجری  نيوز  بوليٹن  
************************ 

 يوه  آکاشوانی  جموں  ہے  نصرت چوہدری تے  طارق ابرارتيں  خبر  سُنو۔ 
******************** 

HEADLINES 
۔وزير  اعلی  عمر  عبدالله  نے  سرينگر  ہوائی  اڈه  گا   رن وے  تيں  بندش  ہتان  ور   ١

مرکزی  حکومت  غو  شکريو  ادا  کرتا  واں کہيو  کہ  اس  فيصلہ  سنگ  فضائی  رابطہ،   
 سياحت  ،  تجارت  تے  عوامی  سہولت  ،  برقرار  رے  غی۔ 

و  ہے  کہ   ۔وزير  اعلی  عمر  عبدالله  نے  وزير  اعظم  غی  اپيل  غو  خير  مقدم  کي٢
فی  صد  حصو  مقامی  مصنوعات   10امرناته  ياتری  اپنا  سفری  بجٹ  تيں کہٹ  تيں  کہٹ 

غی  خريداری  ور  خرچ  کريں  تانجے  مقامی  معشيت  نانہہ  فروغ  لبے۔    
ہزار    26بجے  توڑی  تقريباً  2۔شری امرناته  جی  ياترا  غے  دوجے  تہاڑے  دن غا٣

 ياترياں  نے  پوتر  گفا  مانہہ  حاضری  دتی۔ 
۔ مرکزی  وزارت  داخلہ  نے  غير  قانونی  سرگرمياں  غی  روک  تهام  غا  قانون  يو  اے  ۴
افراد  نانہہ  دہشت  گرد  قرار  دتو۔  23پی  اے  غے  تحت  پاکستان  مانہہ  مقيم     

لکی  تے  ۔محکمہ  موسميات  نے  جموں  کشمير  مانہہ  پلک  توڑی  گرج  چمک  سنگ  ہ۵
درميانہ  درجہ  غی  بارش  غو  امکان  ظاہر  کيو  ہے۔   

******************** 
CM SRINAGAR AIRPORT 

وزيراعلیٰ عمرعبدالله نے سری نگرہوائی اڈه ور مجوزه رن وے گی بندش بارے خدشاں ور  
فوری تے مثبت ردعمل دين ور مرکزی سرکارگوشکريو اداکيوہے۔ وزيراعلیٰ نے مسافراں ،  
سياحت گاشعبہ، تجارت تے جموں وکشميرگالوکاں گامفادات گی حفاظت واسطے ذاتی طورور  

يوه معاملومرکزی سرکارسنگ چائيوتهو۔جس ورمرکزی سرکارمثبت ردعمل ظاہرکيئو۔يوه  
فيصلو بغيررکاوٹ ہوائی رابطہ ناں يقينی بنائے گا۔سفر،سياحت تے اقتصادی سرگرمياں ماں  

راعلیٰ نے درخاست ناں قبول کرن ور وزيردفاع راج ناته سنگه  رکاوٹ ناں دورکرے گا۔وزي
 تے شہری ہوابازی گاوزير رام موہن نائيڈ و گوشکريئواداکيئو۔انهاں نے مزيداس طرح کہيو۔۔۔۔۔ 

 ٌ◌◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ******************** 
CM THANKS PM 

وزيراعلیٰ عمرعبدالله نے وزيراعظم نريندرمودی گی اس اپيل گوخيرمقدم کيوجس مانہہ  
فيصدی مقامی   10امرناته ياترياں تيں کہيوگيوہے جے وے اپناسفرغابجٹ نانہہ کہٹ تيں کہٹ 

مصنوعات گی خريداری ورخرچ کريں۔ وزيراعلیٰ نے کہيوجے اس قدم تيں کشميرگی معيشت  
قامی بازاراں  نانہہ ،مضبوطی لبهے گی ۔انهاں نے انتظاميہ تيں اپيل کی ہے کہ ياترياں نانہہ م

مانہہ جان گی آزادی ديں ،تانجے دکاندار،پونی آلا ،دستکارتے چهوٹاکاروباری اس تيں  
فائدوچاسکيں۔انهاں نے کہيوکہ اميد ہے کہ اس سال بڑی تعدادمانہہ ياتری آويں گا۔ ان  

گوسفر،خوشگواروے گوتے وه بحفاظت اپناکہراں نانہہ واپس جيں گا۔ حکومت گی جانب تيں  
 ياترا واسطے تمام ضروری انتظامات مکمل کرلياگياہيں۔ انهاں نے مزيداس طرح کہيو۔۔۔۔۔۔۔ 

********************** 
 ٓ◌AMARNATH DARSHAN 



سالانہ شری امرناته جی ياترا گے دوجے تہاڑے ،دن گادوبجاتوڑی باره ہزار گياره ياترياں نے  
ہزار ياترياں نے پوترگپها  26 پوترگپها مانہہ حاضری دتی ہے۔اس گے نال ہی ہنُ توڑی تقريباً 

گا درشن کرليا ہيں۔حکام گے مطابق ياتری سخت حفاظتی انتظامات گے بشکار ،روايتی پہلگام  
تے بالتال گارستہ گے ذريعے ياترا کررہياہيں۔اتنظاميہ تے حفاظتی دستہ غی جانب تيں ياترا  
واسطے سخت حفاظتی اقدامات تے ضروری سہوليات فراہم کی گئی ہيں تانجے ياترا پرُامن  

تے محفوظ طريقہ سنگ جاری ره۔ اپناتجربات سانجہ کرتاواں ،پوترگفاور حاضری دين آلااک  
 ياتری نے اس طرح کہيو۔۔۔۔۔۔۔ 

*********************** 
SANJAY SPOT REGISTRATION 

جموں گا توی ريورفرنٹ ورياترياں گی بڑی تعدادگے باوجودامرناته ياترا واسطے موقع ور  
دراج گوعمل خوش اسلوبی نال جاری ہے۔انتظاميہ نے اندراج واسطے خصوصی کائونٹر قائم ان

کياہيں۔ جت بيسن گی سہولت ،پين گوپانی ، طبی امداد، صفائی تے حفاظتی اقدام گامناسب 
اقدامات کياگياہيں ،تانجے ياترياں نانہہ کسی وی قسم گی دشواری نہ وے۔حکام گے مطابق ان  
انتظامات گی بدولت بڑی تعدادمانہہ آن آلاياترياں گواندراج آسانی سنگ کيوجارہيوہے۔انتظامات 

 ور اطمينان گواظہارکرتاں واں ميسورتيں آيااک ياتری نے اس طرح کہيو۔۔۔۔۔۔۔ 
********************* 

HOME MINISTRY TERRORIST 
مياں گی روک  افرادناں غيرقانونی سرگر  23مرکزی وزارت داخلہ نے پاکستان ماں ره رہيا 

قانون گے تحت دہشت گردنامزدکيئوہے ۔ ان گوتعلق جيش محمد   UAPA تهام بارے
،لشکرطيبہ تے دوجی دہشت گردتنظيماں سنگ تهو ۔ان افرادناں جموں وکشميرماں دراندازی  

،بهرتی ،ہتهياراں گی سپلائی تے حملاں گی منصوبہ بندی سميت بکه بکه سرگرمياں ماں  
وجہ نال دہشت گردنامزدکيئوگيو ۔اس کاروائی سنگ قومی تحقيقاتی ايجنسی   ملوث ہون گی

جِسی ايجنسياں ناں اپناماليات ناں روکن، اسلحہ گی فروخت ورپابندی لان تے ان گااثاثاں ناں 
 ضبط کرن گوموقعو ملے گو۔ 

****************** 
LG VIVEKANAND 

گی برسی ور ،انهاں نانہہ خراج عقيدت  ليفٹيننٹ گورنرمنوج سنہا نے اج ، سوامی وويکانند
پيش کيو۔اپناپيغام مانہہ انهاں نے کہيوکہ سوامی وويکانند بهارت غا ،عظيم مفکر،قوم سازتے  

روحانی رہنماتها۔ ان گابهائی چاره،ہمدردی تے انسانيت گی بے لوث خدمت گی تعليمات ،اج  
وی پوری دنياگالوکاں واسطے مثال ہے۔ ليفٹيننٹ گورنر نے کہيوکہ سوامی وويکانند گانظريات 

ايک منصفانہ ،سب نانہہ نال لے گے چلن آلاتے ترقی يافتہ معاشره گی تعميرمانہہ رہنمائی  
فراہم کرے۔انهاں نے عوام تيں اپيل کی کہ وے سوامی وويکانند گی زندگی تے تعليمات تيں 

اداکريں۔ سبق حاصل کريں تے انسانيت گی خدمت تے قوم گی ترقی مانہہ اپنو کردار  
******************** 

NASHA MUKT 
علاقہ مانہہ مشيات گانقصانات تيں  sulari نشہ مکت جموں وکشميرمہم گے تحت بسوہلی گا

متعلق ايک بيداری پروگرام منعقدکيوگيو۔اس پروگرام مانہہ مقامی لوکاں نے بڑی تعدادمانہہ  
شرکت کی جت انهاں نے منشيات گا استعمال تيں ہون آلاسماجی تے صحت تيں متعلق 

نقصانات گاباره مانہہ آگاه کيو۔ مقررين نے کہيوکہ منشيات گی بدعت نانہہ روکن تے صحت  
مندطرززندگی نانہہ فروغ دين واسطے سب نانہہ مل گے کم کرنووے گو۔اس مہم گے ذريعے  



انجے  عوام مانہہ بيداری پيداکرن تے لوکاں گی فعال شرکت نانہہ فروغ دين ور زوردتوگيو۔ ت
 نشہ تيں پاک جموں کشميرگا خواب نانہہ پوروکيوجاسکے۔ 

***************** 
WEATHER UPDATE 

محکمہ موسميات نے جموں وکشميرگاکئی حصاں ماں اگلا ترے دهياڑاں گے دوران گرج  
چمک گے نال ہلکی تيں درميانہ درجہ گی بارش گی پيشن گوئی کی ہے۔کہيوگيوہے جے کجه  

مقامات ور بهاری بارش گو امکان ہے جس گی وجہ نال سيلاب تے زمين کهسکن گو  
خطروہے ۔آکاش وانی جموں گانمائنده نے خبردتی ہے جے محکمہ موسميات گے مطابق اج  

تيں کل توڑی کئی مقامات وراک يا دومرتبہ گرج چمک گے نال ہلکی تيں درميانی موسلادهار  
يا سويرگے ويلے کجه مقامات ور  بارش گوامکان ہے خاص طورور ديردوپہرشام تے ديررات 

گرج چمک گے نا ل بهاری موسلادهار يا ہلکی تيزبارش متوقع ہے۔محکمہ موسميات  
 گاڈائريکٹرمختاراحمدنے جانکاری ديتاں اس طرح کہيو۔۔۔۔۔۔۔۔ 

 ٌ◌◌ٌ◌ٌ◌ٌ◌ٌ◌ٌ******************** 
ANNOUNCEMENT 

 آکاشوانی  جموں  غی  طرفوں  بکه بکه زُمراں  واسطے درخواست طلب کی  گئی ہيں۔ 
آکاشوانی جموں غا علا قائی خبراں غا شعبہ غی طرفوں  پہاڑی زبان واسطے  عارضی نيوز  
ريڈر کم مترجم ( اين آر ٹی) تے اسٹينو پينل غی تشکيل واسطے اہل اميدواراں تيں درخواست  

طلب کی گئی ہيں۔ درخواست گزاراں غو جموں کشمير غو باشندوہونو ضروری ہے تے انُ غی  
بہراں غے درميان ہونی لوڑے۔  50تيں  21ر  عم  

اين آر ٹی واسطےامُيدوارغو کسی تسليم شده يونيورسٹی تيں گريجويٹ ہونو، پہاڑی زبان     
ور پکڑ مضبوط رکهنوتے نشريات  واسطے عمده آوازغو ہونو لازمی ہے۔ جد کہ اسٹينو  

واسطےامُيدوارغو کسی تسليم شده تعليمی بورڈ تيں بارہويں جماعت پاس ہونو، پہاڑی زبان  
الفاظ فی منٹ غی ٹائپنگ رفتار  40تيں25ور مہارت رکهنو اور کمپيوٹر ور پہاڑی زبان مانہہ  

 ہونو لازمی ہے۔ 
خواہشمندامُيدوار اپنی درخواستاں غی  ہارڈ کاپی تمام مطلوبہ دستاويزات  نال ہيڈ آف نيوز،   

  19ميں بزاتِ خُد اتار 180001 ريجنل نيوز يونٹ آکاشوانی  پنج تيرتهی جموں پنِ کوڈ
تک جمع کرا سکيں ۔ 2026جولائی   

روپےجد کہ ايس سی، ايس ٹی تے   355درخواست غی فيس جنرل زمره غاامُيدواراں واسطے 
فيصد  جی   18روپےمقرر کی گئی ہے، جس مانہہ  265او بی سی زمره غاامُيدواراں واسطے 

ايس ٹی وی شامل ہے۔  فيس پرسار بهارتی، آل انڈيا ريڈيو جموں غابينک خاطہ  
جہيڑو ايس بی آئی ہری ما رکيٹ مانہہ ہے اسُ مانہہ آن لائن جمع کرا    10582387126نمبر

 سکيں،جس غو آئی ايف سی کوڈ 
SBIN0000657 

ہے ۔ جس مانہہ فيس آدئيگی غی  سلپ ياه سکرين شاٹ  غی کاپی درخواست  سنگ لانو لا   
ہونو لازمی ہے ۔ تفصيلی اشتہار تے  درخواست  زمی ہے جس ورٹرانزکشن آئی ڈی غو لکهيو 

 فارم آکاشوانی   غی ويب سائٹ 
www.newsonair.gov.in 

غاآسامياں غا سيکشن  مانہہ   دستياب ہے۔مزيد معلومات  واسطےامُيدوار انِ نمبرات ور   
۔ 9697177241ياه  01912546658رابطو  کر سکيں  ۔نمبر اسِ طرح ہيں ۔   

******************** 


